
Tidlegare var det slik at det stod i skulereglane frå kva klasse elevane kunne sykle på skulevegen, og det var i tråd med Trygg Trafikk og politiet sine tilrådingar; etter trafikkopplæringa i 4.kl.
20.05.2015 vart opplæringslova §12-1 endra, slik at det frå då av vart foreldra sjølve som kunne avgjere frå kva klasse el. alder deira born kunne sykle til og frå skulen.
Det står framleis i læreplanen at skulen skal drive trafikkopplæring i 4.kl., og det står framleis i opplæringslova og i føreskrift om miljøretta helsevern for skular,  at skulen er ansvarleg for sikkerheita på skulevegen. Litt kinkig situasjon her altså; at skulen står ansvarleg for kva foreldra bestemmer for sine born... 
Trygg Trafikk oppmodar leiinga ved alle skular å ta opp saka i skulen sine rådsorgan, og verte samde om felles tilrådingar frå skulen. Tilrådinga bør bygge på lokale sikkerheitsvurderingar.
Styret v/ÅF og FAU diskuterte saka i fellesmøte 11.05.16, og det vart einstemmig vedtak om at skulen si tilråding m.o.t. sykling på skulevegen skulle bygge på Trygg Trafikk og politiet si tilråding: 
«Born bør vere 10-12 år og ha gjennomgått sykkelopplæring over tid før dei kan sykle åleine i blanda trafikk.»
Blanda trafikk forstår vi som trafikkert veg, og vi legg ved brosjyra frå Trygg Trafikk, som gjev meir informasjon om regelverk og sikkerheitsvurderingar. 
Det kan sikkert vere lurt om foreldra til born i same område diskuterer sikkerheitsvurderingar og kjem fram til felles sikkerheitsvurderingar og felles praksis, og så kan vi berre oppmode om å følgje skulen si tilråding.  
På vegne av styret og FAU v/Åmås Friskule,
20.05.2016, Anne-Karin Espe, rektor.  

